
Kade khulu, endaweni engaphasi kwelwandle,
kwabe kuhlala isidalwa
esabe singakajayeleki nakancani.

Sasinemilenze emibili, imikhono ebunane,
neenhliziyo ezintathu ngaphakathi
kwesifuba saso.
Ukuhlangana nesidalwa esimangalisako 
lesi kungakutjhiya ukareke khulu.



U-Ozzy oyi-okthophasi wabe
anokwesaba,
athulile begodu aneenhloni,
angafuni nokwakha ubungani
nabanye abadlula ngendlela.

Ngokusebenzisa ikghono lakhe lokutjhuguluka
elingakavami, ukubumbeka kwakhe nombala,
kwabe kuba lula ukubhaca azifihle.



Isilwana seengazi ezilijuba,
esinehloko ebukhali, sabe sihlakaniphe kwamambala,
kodwana u-Ozzy wabe angakufuni ukuphuma ayokudlala,
kodwana izinto zatjhuguluka ngelinye ilanga...



Isidalwa lesi sasiqaleka simhlobo ongakavami.
Ubude obumatsikana nokutjhelela,

kwabe kukubumbeka komzimba wesidalwa lesi.



UPeewee Prawnson kwabe kuligama laso
begodu ukwakha ubungani obutjha
kwabe kumdlalo awuthanda khulu.

Ngamehlo aphumele ngaphandle
neensede ezihlanu zemilenze enebelo,
waqala mazombe, afuna ngokuzimisela
ukuba nabangani abatjha.



Ngomdlandla wokudlala
 nangaphandle kokona isikhathi,
  uPeewee wabandamela ku-Ozzy ngendlela enomusa.

“Singaba bangani?” wabawa ngethabo elikhulu,
kodwana u-Ozzy akhange amphendule kamnandi.

“Ngiyakubawa! Hlukana nami!”

UPeewee waphikelela, ngaphandle kokudana
ngombana akholelwa kobana u-Ozzy unesisa
ngaphakathi ekuzikeni kwesifuba sakhe.

UPeewee wathayathaya mazombe ngomusa nethabo,
wazakhela ubungani nabanengi
ngaphasi endaweni yelwandle.

U-Ozzy, ngemikhonywana esongeneko,
wazibona angadingi abangani
wabe wazifihla ngaphasi kwedwala.



Kwaba nokuthula okunzima
okwembesa ingaphasi lamanzi emini leyo

    
   ngesikhathi kuvela umthayi
   weskuba. Babe bangazi nofana wayeyingozi,

wabamba uPeewee nabangani bakhe
ngesithiyo sakhe senede.



Waphuma endaweni yakhe yokubhaca u-Ozzy.
Wabona ukuthukwa okwabe kusebusweni
befesi ngayinye.

Wazwisisa umraro ebaqalene nawo.
Wakhe wahlangana nomthayi weskuba
othusako lo ngaphambilini.

UPeewee warhuwelela abawa irhelebho,

“NGUBANI OZASIRHELEBHA
ASIKHUPHE EMRARWENI LO?”

Peewee’s plea for help echoed his distress.

“WHO WILL BE THE ONE TO SAVE US
FROM THIS AWFUL MESS?”

Peewee’s plea for help echoed his distress.

“WHO WILL BE THE ONE TO SAVE US
FROM THIS AWFUL MESS?”

Wabe angeze akuvumela lokhu kwenzeke!
Babe badinga isizo lakhe.
Imikhonywana ka-Ozzy ebunane
yathabuluka kabuthaka,
ngokunganavalo,
wakakarela inede ngamandla
wakhe woke,
umthayi waqina ngekani,
alungele ukulwa.



U-Ozzy wavulela i-enke yakhe
      ekhethekileko,
wathusa umthayi lo ngokumenza
        acwayize.



Inede yatjhaphuluka,
iindalwa zelwandle zakhululeka!
UPeewee nabangani bathaya batjhelela babuyela
ngaphasi emanzini.

   UPeewee wabe atjhaphulukile
   begodu wathokoza ngethabo elikhulu,
   “Ozzy, usisindisile!
   Sikhathi sokugidinga kwanje!”



Iinhloni zazingasekho, u-Ozzy azikhakhazisa ngesenzo sakhe 
sokuzithemba, iinhliziyo zakhe zontathu zamomotheka.
Wabe azizwa kamnandi kwamambala.
Wazithola anethabo elitjha, waphefumulela phezulu u-Ozzy.
Wathatha isiqunto sokulinga into yokwakha ubungani le.
Ukusukela ngelangelo, ipilo ka-Ozzy yatjhuguluka safuthi,
ukudlala umabhacelana kwaba mdlalo awuthanda khulu...
nakunguPeewee, wabe azele ngethabo elikhulu,
begodu sele azi kobana ama-okthophasi
abangani abakhethekileko.



Ngelwandle elinamanzi afuthumeleko, i-Indian Ocean,
lapha kwenzeka khona iimanga,
      umusa
       nobungani
        kuligugu ukudlula igolide.

